
                         2016 թվականի N         -Ն
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 24-Ի N 1283-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐՍՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2010 թվականի սեպտեմբերի 24-ի «Հանրապետական գործադիր մարմինների կողմից բարդ և Հայաստանի Հանրապետության ֆինանսների նախարարության կողմից պարզ ընթացակարգերով տրվող լիցենզիաներ ստանալու համար անհրաժեշտ փաստաթղթերն էլեկտրոնային համակարգի միջոցով ներկայացնելու, ինչպես նաև լիցենզավորված անձանց կողմից հաշվետվությունների՝ էլեկտրոնային համակարգի միջոցով ներկայացման կարգը հաստատելու մասին» N 1283-Ն որոշման մեջ կատարել հետևյալ փոփոխությունները՝
1) որոշման վերնագրից հանել «ԲԱՐԴ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՊԱՐԶ ԸՆԹԱՑԱԿԱՐԳԵՐՈՎ» բառերը:
2) որոշման 1-ին կետից և N 1 հավելվածից հանել  «բարդ ընթացակարգով» բառերը:
3) ուժը կորցրած ճանաչել որոշման 1-ին կետի 2-րդ ենթակետը:
4) որոշման N 1 հավելվածի 20-րդ կետում, N 3 հավելվածի 9-րդ կետում և N 4-րդ հավելվածի 8-րդ կետում «կնքվելուց» բառերից հետո լրացնել «(կնիքի առկայության դեպքում):» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և որոշման դրույթները տարածվում են 2016 թվականի մայիսի 25-ից հետո ծագած հարաբերությունների վրա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ					
                ՎԱՐՉԱՊԵՏ					           ՀՈՎԻԿ ԱԲՐԱՀԱՄՅԱՆ

Իրավական ակտի հիմնավորումը

	Անհրաժեշտությունը

	Սույն որոշման ընդունումը պայմանավորված է 2015 թվականի նոյեմբերի 13-ի «Գործունեության իրականացման ծանուցման մասին» N 120-Ն ՀՀ օրենքի ընդունմամբ և 2015 թվականի նոյեմբերի 13-ի ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին N 121-Ն ՀՀ օրենքով կատարված փոփոխություններով: 

	Ընթացիկ իրավիճակը և խնդիրները

	«Լիցենզավորման մասին» ՀՀ օրենքի 24-րդ հոդվածի համաձայն` լիցենզվորման ենթակա գործունեությամբ զբաղվելու համար տրվում էին պարզ և բարդ ընթացակարգերով լիցենզիաններ: 2015 թվականի նոյեմբերի 13-ի ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին N 121-Ն ՀՀ օրենքի 4-րդ կետը համաձայն` լիցենզիաները տրամադրվելու են առանց պարզ և բարդ ընթացակարգերի տարբերակման, որը ուժի մեջ է մտնում 2016 թվականի մայիսի 25-ից:            Ելնելով վերոգրյալից անհրաժեշտություն է առաջացել ՀՀ կառավարության 2010 թվականի սեպտեմբերի 24-ի N 1283-Ն որոշման մեջ կատարել համապատասխան փոփոխությունները և լրացումները: 
ՀՀ կառավարության 2016 թվականի փետրվարի 11-ի N 110-Ա որոշման համապատասխան դրույթը սահմանում է տնտեսվարողների կողմից կնիքի պարտադիր առկայության պահանջի վերանայում, ինչն էլ հիմք է հանդիսացել նախագիծում կատարվել համապատասխան լրացումները:

	Կարգավորման նպատակը և բնույթը

	Նախագծի ընդունումը նպատակ ունի անհրաժեշտ փոփոխությունների միջոցով համապատասխանելնել ՀՀ օրենսդրությանը:

	Նախագծի մշակման գործընթացում ներգրավված ինստիտուտները և անձիք

	Հայաստանի Հանրապետության ֆինանսների նախարարություն

	Ակնկալվող արդյունքը

	Նախագծի ընդունմամբ ակնկալվում է ապահովել  գործող ընթացակարգերի և «Լիցենզավորման մասին» ՀՀ օրենքով սահմանված նորմերի տարբերությունների համապատասխանեցումը: 







Տ Ե Ղ Ե Կ Ա Ն Ք 
Հայաստանի Հանրապետության կառավարության 2010 թվականի սեպտեմբերի 24-ի N 1283-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին

		Հայաստանի Հանրապետության կառավարության 2010 թվականի սեպտեմբերի 24-ի N 1283-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք 
Հայաստանի Հանրապետության կառավարության 2010 թվականի սեպտեմբերի 24-ի N 1283-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

	Հայաստանի Հանրապետության կառավարության 2010 թվականի սեպտեմբերի 24-ի N 1283-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:




Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՍԵՊՏԵՄԲԵՐԻ 24-Ի N 1283-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐՍՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄՆԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1.
	ՀՀ էկոնոմիկայի նախարարություն
20.04.2016թ. N 01/18.5/2965-16
	ՀՀ կառավարության որոշման նախագծի 1-ին կետի 3-րդ ենթակետը շարադրել հետևյալ խմբագրությամբ` «ուժը կորցրած ճանաչել որոշման 1-ին կետի 2-րդ ենթակետը», քանի որ առկա է տեխնիկական վրիպակ:
	Ընդունվել է:
Կատարվել է համապատասխան փոփոխությունը:

	2.
	ՀՀ արդարադատության նախարարություն
29.04.2016թ. N 01/5126-16
	 1. Նախագծի նախաբանն  անհրաժեշտ է խմբագրել` նշելով միայն «Լիցենզավորման մասին» Հայաստանի Հանրապետության օրենքում փոփոխություններ կատարելու մասին»  օրենքի կրճատ անվանումը` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:

	Ընդունվել է:
Կատարվել է համապատասխան փոփոխությունը:

	
	
	 2.  Նախագծի 2-րդ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակմանը հաջորդող օրվանից և որոշման դրույթները տարածվում են 2016 թվականի մայիսի 25-ից հետո ծագած հարաբերությունների վրա»` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի  պահանջները:

	Ընդունվել է:
Կատարվել է համապատասխան փոփոխությունը:

	3.
	 ՀՀ կառավարության աշխատակազմ
(26.05.2016թ. թիվ 02/23.12/7422-16  և 30.05.2016թ. N 02/23.12/7687-16 (1-ին կետ) հանձնարականներ)
	ՀՀ վարչապետի հանձնարարությամբ, հաշվի առնելով ՀՀ վարչապետի 24.05.2016թ. թիվ 02/23.12/7241-16 հանձնարարականը, խնդրում եմ նախագիծը լրամշակել՝ դրանում նախատեսելով համապատասխան կայքում ծրագրային փոփոխություններ կատարելու վերաբերյալ հանձնարարական, ինչպես նաև նշված ծրագրային փոփոխությունների կատարման ֆինանսավորման վերաբերյալ առաջարկություն:

	Ընդունվել է: Նախագիծը լրամշակվել է:




